
KUALA LUMPUR, Isnin -
Kerajaan komited memba-
ngunkan Projek Hidro Elek-
trik Bakun di Sarawak walau-
pun ditentang oleh segelintir
pejuang alam sekitar yang ti-
dak mendapat maklumat se-
benar projek itu, kata Datuk
Seri Dr Mahathir Mohamad.
Menurut Perdana Menteri,
kawasan yang terbabit dalam
projek itu secara relatifnya
adalah kecil dan langkah
pengawasan sewajarnya akan
diambil bagi melindunginya.
Beliau berkata, hidro elek-
trik adalah salah satu sumber
terpenting tenaga yang bebas
daripada pencemaran gas
karbon dioksida.
“Berdasarkan kepada se-
mua pertimbangan, pemba-
ngunan tenaga hidro adalah
kurang merosakkan alam se-
kitar berbanding pembaka-
ran berterusan bahan api fo-
sil,” katanya pada perasmian
Persidangan Antarabangsa
ke-2 Afro-Asia Mengenai Pem-

bangunan Tenaga di Pusat
Dagangan Dunia Putra
(PWTCQ), di sini hari ini.

Seminar itu dihadiri oleh
kira-kira 420 peserta dari 25
negara akan berlangsung se-
lama empat hari.

Hadir sama Menteri Tena-
ga, Telekom dan Pos, Datuk
Seri S Samy Vellu danPenge-
rusi Eksekutif Tenaga Nasio-
nal Berhad (TNB), Tan Sri Ani
Arope.

Persidangan itudianjurkan
bersama oleh TNB dan Per-
tubuhan Antarabangsa Me-
ngenai Jana Kuasa Elektrik,
Penyaluran dan Pembekalan
(Kawasan Afro-Asia), ber-
ggngkalan di New Delhi, In-

ia.

Projek Bakun di bahagian
Kapit itu dianggarkan berni-
lai RM15 bilion dan dikata-
kan mampu membekalkan
keupayaan 16,000 megawatt
tenaga elektrik menjelang
tahun 2005.

Sebelum ini, Ketua Menteri

Sarawak, Tan Sri Abdul Taib
Mahmud pernah menegur
pemimpin DAP dan segelin-
tir kumpulan di Sibu kera-

na perbuatan mereka menye- .
bar dakyah kononnya projek
Bakun itu membawa keru-

gian terhadap penduduk se-
tempat.

Taib yang kecewa dengan
tuduhan itu mahu pihak ter-
babit mengemukakan bukti
dan fakta sebelum melem-
parkan tuduhan tidak bera-
sas itu.

Dr Mahathir berkata, wa-
laupun sumber minyak dan
gas di negara ini tidak ter-
had, kerajaan akan menggu-
nakannya untuk memba-
ngunkan kekayaan negara
termasuk membangun po-
tensi tenaga hidro di Sara-
wak, yang tidak mempunyai
ramai penduduk serta kaya
dengan sumber tenaga hidro.

Menurutnya, penggunaan

sumber hidro yang me-
luas akan membolehkan
negara bertukar kepada
sumber-sumber tenaga
yang boleh diperbaharui.
Kesan positif jangka
panjang projek hidro
elektrik dalam mengu-
rangkan pengeluaran gas
rumah hijau sedunia
mampu mengurangkan
kesan terhadap ekologi,
katanya.
Dr Mahathir berkata,
matlamat negara ke arah
" menjadi sebuah negara
maju dan perindustrian
terus mendapat keuta-
maan dan berharap ia
akan dapat dicapai de-

ngan mengurangkan pe--

lepasan gas karbon diok-

sida menerusi penggu-
naan bahan bakar asli.

Walaupun wujud ke-
bimbangan pengusaha
janakuasa tenaga persen-
dirian akan menyebab-
kan pengabaian terha-
dap alam sekitar, Malay-
sih, tegas beliau mempu-
nyai undang-undang bagi
melindungi alam sekitar.

“Kesan Penilaian
Alam Sekitar (EIA) ada-
lah mandatori terhadap
semua projek jana kua-
sa tenaga kerana ia un-
tuk keperluan industri.
Kerajaan komited melin-
dungi alam sekitar dan
mencapai pembangunan
mampan.

“Malaysia adalah se-

buah negara yang terba-
bit dalam menandata-
ngani Rangka Kerja Anta-
rabangsa Terhadap Per-
ubahan Iklim,” katanya.

Dr Mahathir berkata,
dalam bidang industri
tenaga, kerajaan bermu-
la dengan memperba-
dankan Lembaga Letrik
Negara (LLN) kepada
Tenaga Nasional Berhad
(TNB) dan memberi agi-
han besar terhadap pe-
kerja dan orang ramai
menerusi penyenaraian
di bursa saham.

“Bagi mempercepatkan,

jana kuasa tenaga, kera-
jaan membenarkan pela-
bur tain menubuhkan
pengeluar tenaga persen-

dirian (IPP). Bagaimana-
pun penyaluran dan pem-
bekalan masih kekal di
tangan TNB,” katanya.

Sehubungan itu, kata-
nya, TNB sudah menan-
datangani lima perjan-
jian membeli tenaga.

“Lebih 4,000 megawatt
keupayaan baru yang
mewakili 30 peratus ke-
perluan akan disediakan
oleh IPP di Semenanjung
Malaysia menjelang 1998.
Sudah pasti akan wujud
lebihan keupayaan.

“Bergantunglah kepa-
da IPP dan TNB untuk
meningkatkan penggu-
naan tenaga bagi meng-
gunakan lebihan itu,”
katanya

